
Naalakkersuisut Kommune Qegertalimmi aamma Avannaata Kommuniani campusimik
pilersitsinissaq siunertaralugu suliniutit aallartinnegassanersut misissueqqullugit
peqquneqgarnissaannik Inatsisartunut aalajangiiffigisassatut siunnersuut. Misissuinermi
ilaatigut qulaajarneqassapput, Aasianni GUX-ip pitsaasussaanut aammalu
tiguneqgarnissamut toggammavigisat allannguutaanngitsumik, lulissani GUX-imik
pilersitsinissamut  suliniutit pisariagartut. Misissuineq juli 2022 naatinnagu
sagqqummiunneqassaaq

(Inatsisartunut ilaasortaq Doris Jakobsen Jensen, Siumut)

aamma

Nuna tamakkerlugu Aasianni inuussutissarsiornermik ilinniarfiliortogassappat
pittaaqutaanik ajoqutaanillu nassuiaammik UPA2023-mi sagqummiusseqqullugit
Naalakkersuisut peqgqunegarnissaannik Inatsisartut aalajangiiffigisassaatut siunnersuut.
Naalakkersuisut nalunaarusiornerminni ilinniartitaanerup iluani
inuussutissarsiornermik ilinniarfimmik nutaaliorfiusumik nutaamik sanasogarnissaanut
pisariagartitsisogarnera eqgarsaatigissavaat.

(Inatsisartunut ilaasortaq Kristian Jeremiassen, Inuit Atagatigiit)

Akissuteqaat
(llinniartitaanermut, Kulturegarnermut, Timersornermut llageegarnermullu Naalakkersuisoq)

Aappassaaneerneqarnera

Naalakkersuisut aallaggaasiutitut Kulturegarnermut, Ilinniartitaanermut, Ilisimatusarnermut
Ilageeqarnermullu Ataatsimiititaliap sulilluarneranut kiisalu siunnersuutit marluk pillugit
isumaliutissiissummut sagqummiussaanut qutsavigerusuppaat.

Naalakkersuisut ilanngullugu  Ataatsimiititaliaq  qutsavigerusuppaat  siunnersuutinut
allannguutissatut siunnersuummut saggqummiussaannut. Allannguutissatut  siunnersuutit,
siunnersuutinut taakkununnga assingusut, Kommune Qegertalimmi aamma Avannaata
Kommuniani ilinniarnissamut pisariagartitsinermut kiisalu taakkuninnga
piviusunngortitsinissamut periarfissanik ukkatarinnipput. Ataatsimiititaliap allannguutissatut
siunnersuutini  siunnersuutit taakku marluk siunertaat ataatsimut aaqgissuunniarsimavaat,
tamanna Naalakkersuisut aamma siunertamut tulluartutut isigaat.

Naalakkersuisut ~ qulakkeerniarpaat, isumaliutissiisuutit ~ Kkissaatillu  assigiinngitsut,
ataatsimiititaliap ~ isumaliutissiissummi  misissuinermi ilaasariagartutut  tikkuagaat,
misissuinermut suliassap nassuiarnerani ilanngunnegassasut.

Ataatsimiititaliap isumaliutissiissummi  Naalakkersuisunut inassutegarpog, pingaartumik
Kommune Qegertalimmi aamma  Avannaata Kommuniani  suliffeqarfeqarfimmi
pisariagartitanik immagalu ilinniakkanik allanik siunnersuutegartunit taaneqgartunik allamut

siunnerfegarsinnaasunik eqgartuineq pillugu. Naalakkersuisut misissuineq
sioqqukkusunngilaat, misissuinerup  aallartinnginnerani  pissutsit  taakku  ganimut
nassuiaavigalugit,  qulakkeerusulluguli,  misissuinermi  pissutsit aamma  taakku
ukkatarinegarnissaat.

Ataatsimiititaliattaaq Naalakkersuisunut innersuussutigaat, inuussutissarsiutitigut ilinniakkanik
kiisalu suliffeqarfeqarfimmi  inuussutissarsiornermilu ineriartornermut taakkununnga
attuumassutegartunut tunngasunik, sammisanik suliagarnissamut siunnersuisogatigiinnik
imaluunniit  ataatsimiititaliamik  pilersitsinissamut  attuumassutegartunik  eqgarsaatinik
aallaaviusunik  ganimut nassuiaasogassasoq, Naalakkersuisut siunnersuisogatigiinnik
imaluunniit  ataatsimiititalianik ~ taamaattunik  pilersitsisogarnissaa  kissaatigalugu
ogaatiginikuummassuk. Naalakkersuisut tamanna pillugu naatsumik ogaatigissavaa,
siunnersuisoqatigiinnik  imaluunniit  ataatsimiititaliamik taama ittumik pilersitsinerup

misissuinermi kommuninik imaluunniit suliffeqarfinnik attuumassuteqartunik
peqataatitsinissag, ataatsimiititaliap allannguutissatut siunnersuutini ersarissumik Kissaatigisaat
qulakkeerinnegataaffigisinnaammagu. llinniartitaanermik pilersaarusiornerup

suliffeqarfeqarfiup pisariagartitsinera pillugu atassuserneqgarnissaata pisariagassusaanik
ataatsimiititaliap  tikkuaanera attuumassuteqarluinnarpoqg, kommuninut taakkununnga
marlunnut atatillugu, aammali isiginnittaatsimit siammasinnerusumit.

Naalakkersuisut misissuinissamut tamatumalu inernerisassaanut pitsaasumik
naatsorsuuteqgarput, misissuinerullu Inatsisartunut sagqummiunnissaa gilanaaralugu.

Naalakkersuisuttaaq sulinissaq, aalajangiiffigisassatut —siunnersuutit taakku marluk
malittaralugit suliamit pilersussaq maannakkut ilinniarfeqarfimmi nuna tamakkerlugu
periusissianik pilersaarutinillu suliagarnermut ilanngunniarpaat, taamaasilluni siunissami

aamma ilinniarfeqarfimmi  atagatigiissumik  pilersaarusiortogassammat.  Tamanna
aningaasaqgarnikkut  pilersaarusiornermut  atatillugu kiisalu pisariagartitsinernik
paasiniaanermut  kingornalu ilinniartut  inaannut  aningaasaliinissanut  atatillugu

atagatigiissitsinissamik qulakkeerinninnissamut suliami gitiulluinnarpog.

Taama naatsumik oqaaseqaategarnikkut Naalakkersuisut allannguutissatut siunnersuutit
akuersissutiginegassasut inassutigaat.



